
SaZetak

U kontekstu evropskih integracija Bosne i Hecegovine, bitno je
napomenuti da je prihvacen zahtjev za c¢lanstvo Bosne i Hercegovine u
Evropskoj uniji. Evropska komisija je pozvana da pripremi misljenje o
zahtjevu za clanstvo, sto je znacilo da je Vijece Evropske unije potvrdilo
evropsku perspektivu nase zemlje i otvorilo put za nove korake u procesu
evropskih integracija Bosne i Hercegovine. Upitnik Evropske komisije
predstavlja  popis opseznih  pitanja o  politickom, pravnom,
institucionalnom i ekonomskom sistemu Boshe i Hercegovine. U
posebnom fokusu je proces uskladivanja zakonodavstva i preuzimanja
standarda Evropske unije, kako bi se ocijenila spremnost Boshe i
Hercegovine za sticanje statusa kandidata i otvaranje pregovora o
clanstvu u Evropskoj uniji. Priprema odgovora na pitanja iz Upitnika
predstavlja najznacajniji i najslozeniji zadatak institucija nase zemlje u
procesu evropskih integracija. Odluka o sistemu koordinacije procesa
evropskih integracija u Bosni i Hercegovini, odnosno tzv. mehanizam
koordinacije evropskih integracija je bio kljucni uslov da bi se
intenzivnije radilo na kreiranju i usvajanju planskog dokumenta za
pristupanje nase zemlje Evropskoj wuniji, s ciljem objedinjavanja
postojecih obaveza, te pojednostavljenja planiranja i pracenja procesa
pristupanja Bosne i Hercegovine u ¢lanstvo Evropske unije. Ve¢ u prvoj fazi
sacinjavanja odgovora na pitanja iz Upitnika, Bosna i Hercegovina se
suocila sa problemom medusobne nesaradnje institucija svih nivoa vlasti i
davanja odgovora na iste. Ovo je pokazatelj da uspostavljeni mehanizam
koordinacije nije efikasan, uzimajué¢i u obzir veliki broj institucija koje
ucestvuju u donosenju odluka po principu postizanja konsenzusa. Jasno je da
je mehanizam koordinacije stvar politickog dogovora. Institucije imaju
razlicite pristupe i nacin djelovanja u istim oblastima, pa se tom smislu

Jjavija dilema na koji nacin saciniti jedinstvene odgovore koji ¢e poslati jasnu
sliku uredenja i funkcionisanja drzave Bosne i Hercegovine.

mehanizam koordinacije, ustavne nadleznosti, konsenzus, Vijece ministara

Abstract

In the context of European integration of Bosnia and Herzegovina, it is
important to note that the application of Bosnia and Herzegovina for the
membership in the European Union was accepted. The European
Commission was invited to prepare an opinion on the membership
application, which meant that the Council of the European Union confirmed
the European perspective of our country and opened the way for new steps in
the process of European integration of Boshia and Herzegovina. The
European Commission's questionnaire is a list of extensive issues on the
political, legal, institutional and economic system of Boshia and
Herzegovina. With emphasis on the process of harmonization of legislation
and the acceptance of EU standards, in order to assess the readiness of
Bosnia and Herzegovina to obtain a candidate status and open membership
negotiations with the European Union. Preparing the answers to the
Questionnaire is the most important and complicated task for the institutions
of our country in the process of European integration. Decision on the
system of coordination of the European integration process in Bosnia and
Herzegovina, respectively The European integration coordination
mechanism was a key precondition for more intensive work to be done on the
development and adoption of a planning document for the accession of our
country to the European Union, which would unify all existing obligations
and simplify the planning and monitoring of the process of Bosnia and
Herzegovina's accession to the European Union. Already in the first phase of
answering the Questionnaire, Bosnia and Herzegovina faced issues, which is
the lack of cooperation between the institutions and the failure to respond to
them This is an indication that the established coordination mechanism is
not efficient and effective, taking into account the large number of
institutions participating in the decision - making process on the principle of
consensus. It is clear that the coordination mechanism is a matter of political
agreement. It is known that the institutions have different approaches and
ways of dealing with issues in the same areas, and in that sense, the question
arises as to how to make unique answers that will send a clear picture of the
organization and functioning of the state of Bosnia and Herzegovina.

1. UvOD

Svaka drzava koja se opredijeli za ¢lanstvo u Evropskoj uniji, mora da
ispuni preduslove prije nego sto bude razmatrana za c¢lanstvo. Prema
osnovnim Kriterijima za pristupanje, odnosno kopenhagenskim Kriterijima,
drzava mora imati stabilne institucije koje garantuju demokratiju, vladavinu
prava, ljudska prava i postivanje i zastitu manjina, funkcionalnu trzisnu
privredu. Za potencijalnu drzavu ¢lanicu je bitna i sposobnost da se nosi s
konkurencijskim pritiskom i trzisnim snagama unutar Unije, kao i
sposobnoséu da preuzme obaveze iz c¢lanstva, pridrzavajuci se ciljeva
politicke, ekonomske i monetarne unije. Sposobnost za preuzimanje acquis
communautaire i osiguranje njegove efikasne implementacije putem
odgovarajucih administrativnih i sudskih struktura je takoder od krucijalne
vaznosti za svaku drzavu. Kopenhagenskim kriterijima dodan je jos jedan
kriterij, a to je zahtjev da drzava mora stvoriti uvjete za pristupanje putem
prilagodavanja svojih institucionalnih struktura. Upravo putem navedenih
kriterija evropski integracijski proces je uticao na reforme u evropskim
drzavama, tj. drzavama kandidatima i potencijalnim kandidatima.
Transformacija drzava pod uticajem Kriterija za ¢lanstvo posebno je vidljiva
u drzavama s prostora centralne i istocne Evrope. (Bajraktarevic, 2011)

Evropska unija je otvorena za sve evropske drzave koje postuju njene
vrijednosti i rade na njihovom promovisanju. SloZenost ustavnog uredenja
Bosne i Hercegovine je oteZavaju¢a okolnost u ispunjavanju pomenutih
uslova Evropske unije. U posljednjih godinu dana na polju evropskih
integracija, najaktuelnija je tema tzv. mehanizam koordinacije evropskih
integracija. Siroj javnosti su u manjoj mjeri poznate sve aktivnosti koje su
prethodile uruc¢ivanju Upitnika Evropske komisije i uspostavljanju sistema
koordinacije u procesu evropskih integracija u Bosni i Hercegovini. U
nastavku rada ¢e se dati kratki osvrt pomenutih aktivnosti, radi stvaranja
jasnije percepcije 1 stava o trenutnom polozaju Bosne 1 Hercegovine na tzv.
evropskom putu.

Proces stabilizacije i pridruzivanja nudi jasnu i otvorenu mogucnost
integracije Bosne i Hercegovine u Evropsku Uniju. U istoj godini pokrenute
su aktivnosti Pakta stabilnosti za Jugoistocnu Evropu, ¢iji je strateski cilj
stabilizacija u ovim zemljama i priblizavanje evroatlanskim integracijama, te
jacanje regionalne saradnje. U 2000. godini je objavljena Mapa puta EU.

Ovaj dokument je definisao osamnaest klju¢nih uslova koje Bosna i
Hercegovina mora ispuniti kako bi se pristupilo izradi studije izvodljivosti za
otpoCinjanje pregovora o Sporazumu o stabilizaciji 1 pridruzivanju. Rad na
pomenutoj Studiji je zapoceo 2003. godine kada je Evropska komisija
urucila Vije¢u ministara Bosne 1 Hercegovine upitnik sa vise od tri stotine
pitanja koja su pokrivala oblasti ekonomskog i politickog uredenja Bosne i
Hercegovine, kao i1 drugih oblasti koje su bile od znacaja za zakljucivanje
Sporazuma o stabilizaciji i pridruzivanju. Iste godine je usvojena ocjena
Studije izvodljivosti koja je identificirala kljucne oblasti u kojima je potreban
reformski napredak. Nakon niza pregovora i pradenja procesa reformi,
Sporazum o stabilizaciji 1 pridruzivanju je parafiran u decembru 2007.
godine. Bitno je napomenuti da je iste godine uspostavljen instument
pretpristupne pomoéi — IPA, Cije aktivnosti finansira Evropska komisija.
Naredne, 2008. godine je potpisan Sporazum o stabilizaciji i pridruzivanju,
kao i Okvirni sporazum o pravilima saradnje za provedbu finansijske
podrske Evropske komisije Bosni i Hercegovini u okviru instrumenta za
pretpristupnu pomo¢ — IPA. (Misita, 2010). Bosna i Hercegovina je do 2014.
godine odrzala sastanke u okviru strukturalnih dijaloga o pravosudu,
pristupnoj pomo¢i, kao 1 drugim znacajnim oblastima. Sporazum o
stabilizaciji i pridruzivanju je stupio na snagu u junu 2015. godine, dok je
godinu dana ranije Evropska unija uspostavila novi instrument pretpristupne
pomoci.

Klju¢ni datum za Bosnu i Hercegovinu i njen put ka Evropskoj uniji je
15.02.2016. godine, kada je u skladu s ¢lanom 49. Ugovora o Evropskoj
uniji, podnijela formalni zahtjev za ¢lanstvo u Evropsku uniju. Iste godine je
Vije¢e Evropske unije pozvalo Evropsku komisiju da pripremi misljenje o
zahtjevu Bosne 1 Hercegovine za ¢lanstvo. Uru¢ivanjem Upitnika Evropske
komisije predsjedavajuéem Vijeca ministara Bosne i Hercegovine stvorene
su pretpostavke za uspostavljanje tzv. mehanizma koordinacije.

2. SISTEM KOORDINACIJE PROCESA EVROPSKIH
INTEGRACIJA U BOSNI | HERCEGOVINI

Polaze¢i od obaveza na koje se Bosna i Hercegovina obavezala
potpisivanjem Sporazuma o stabilizaciji i pridruzivanju, kao i urucivanje
Upitnika Evropske komisije, javljaju se dileme na koji nacin ¢e vlasti Bosne
1 Hercegovine dostaviti koncizne, jasne i transparentne odgovore na vise od
tri hiljade pitanja koje se ti¢u svih oblasti, odnosno kriterija funkcionisanja
drzave Bosne i Hercegovine.

Rok za dostavu odgovora na pitanja je bio kraj maja 2017. godine.
Uzimajuéi u obzir veliki broj pitanja, konstatuje se da je rok preambiciozno
postavljen i1 da nadlezne institucije u tako kratkom vremenskom periodu nece

86



. DRUSTVENA I TEHNICKA ISTRAZIVANJA “

mo¢i dati trazene odgovore. Od ovoga trenutka se institucije Bosne i
Hercegovine, a naroCito Vije¢e ministara Bosne i Hercegovine, nalaze pred
izazovom koji mora, s jedne strane, ispuniti o¢ekivanja Evropske komisije, a
s druge strane, posti¢i jedinstvene i transparentne odgovore koji karakterisu
institucionalno uredenje Bosne i Hercegovine. Upravo se kroz ovaj zadatak
ogleda kompleksna organizacija vlasti, te raspodjela ustavnih i zakonskih
nadleznosti institucija u Bosni i Hercegovini.

Odluka o sistemu koordinacije procesa evropskih integracija u Bosni i
Hercegovini je donesena u januaru 2016. godine na prijedlog Direkcije za
evropske integracije Bosne i Hercegovine. Odlukom su definisani
institucionalni i operativni sistemi i nacin ostvarivanja koordinacije
institucija u Bosni i Hercegovini na provodenju aktivnosti u vezi s procesom
integrisanja Bosne i Hercegovine u Evropsku uniju. Spremnost Bosne i
Hercegovine da odgovori zahtjevima Evropske unije lezi u postdejtonskoj
ustavnoj strukturi uredenja i raspodjele nadleZnosti. Navedena Odluka
definisala i nadlezna zajednicka tijela u okviru sistema koordinacije, njihov
sastav 1 medusobne odnose u cjelokupnom procesu. Koordinacija procesa
evropskih integracija podrazumijeva aktivnosti koje se provode u cilju sto
veceg stepena uskladenosti i koherentnosti u radu institucija svih nivoa vlasti
u Bosni 1 Hercegovini, a koje su vezane za izvrSenje ugovornih obaveza iz
Sporazuma o stabilizaciji 1 pridruZivanju izmedu Evropskih zajednica i
njihovih drzava ¢lanica i Bosne i Hercegovine. Cilj ovih aktivnosti je
osiguranje 1 iznoSenje usaglaSenog stava Bosne 1 Hercegovine u
komunikaciji sa institucijama Evropske unije. Obzirom da se koordinacija
procesa evropskih integracija u Bosni i Hercegovni zasniva na nacelima
postivanja postojee unutrasnje pravne i politicke strukture, jako je teSko
govoriti o tome da ¢e nadlezne institucije uspjeti do¢i do jedinstvenih i jasnih
odgovora na sloZena pitanja koja se ti€u funkcionisanja cjelokupnog sistema
vlasti.

Narocito se vodi racuna o zaStiti definisanih ustavnih 1 zakonskih
nadleznosti svih nivoa vlasti 1 njihovih institucija u odredenim oblastima
obuhvacenim procesom evropskih integracija. Isto tako, sve nadlezne
institucije moraju jasno biti prepoznatljive i vidljive u odnosu na ulogu i
nadleznost. Bitno je napomenuti da se koordinacija procesa evropskih
integracija ostvaruje na horizontalnoj i vertikalnoj osnovi. Horizontalna
osnova podrazumijeva koordinaciju unutar jednog nivoa organizacije vlasti.
Pri tome je znacajno ista¢i to da modalitete ostvarivanja horizontalne
koordinacije, svaki nivo vlasti ureduje samostalno u skladu s svojim
ustavnopravnim specifi¢nostima i kapacitetima.

Druga vrste koordinacije — vertikalna koordinacija je posebno znacajna
jer govori o koordinaciji razli¢itih nivoa organizacije vlasti. Vertikalnom
koordinacijom se pozabavila pomenuta Odluka o sistemu koordinacije

procesa evropskih integracija, na nacin da je uspostavila zajednicka tijela:
Kolegij za evropske integracije, ministarske konferencije, Komisiju za
evropske integracije, potkomisije za evropske integracije i radne grupe za
evropske integracije. Radne grupe za evropske integracije su najniza tijela u
ovom sistemu hijerarhije koja su izmedu ostalog zaduzena za pripremu,
objedinjavanje i usaglasavanje odgovora na pitanja iz Upitnika Evropske
komisije. Radne grupe su takoder nadlezne za pripremu materijala i
prijedloga za diskuje pododbora za stabilizaciju i pridruzivanje, u¢estvovanje
u procesu programiranja sredstava pomoci Evropske unije — prvenstveno u
kontekstu identifikacije potreba za osiguranje finansijske i tehnicke pomoci
Evropske unije institucijama u Bosni i Hercegovini u realizaciji njihovih
obaveza u okviru procesa integrisanja. Zadatak radnih grupa podrazumijeva i
razmjenu pozitivnih iskustava i dobre prakse izmedu resorno nadleZznih
institucija svih nivoa vlasti, kao i identificiranje potreba za organizovanjem
obuka i edukacija u oblastima pravne stecevine Evropske institucije.

Radne grupe su polazne tacke, odnosno tijela koja u svakoj od oblasti
pripremaju podloge za daljnji rad 1 usaglasavanje odredenih pitanja, kao i
odgovora na Upitnik Evropske komisije. Ostala definisana tijela su hijerarski
nadredena radnim grupama, te u njihov sastav ulaze predstavnici politickih
organa vlasti. Dolazi se do najviseg tijela, a to je Kolegij za evropske
integracije kojim predsjedava predsjedavaju¢i Vije¢a ministara Bosne i
Hercegovine, a u ¢iji sastav ulaze njegovi zamjenici, predsjednici vlada
entiteta i kantona, te gradonacelnik Br¢ko Distrikta Bosne i Hercegovine.
Naizgled se ¢ini da u odnosu na ve¢ slozeno uredenje Bosne 1 Hercegovine,
tzv. mehanizam koordinacije dodatno usloZnjava njenu organizaciju i
funkcionisanje prilikom izvrSavanja preuzetih obaveza na evroatlanskom
putu. Odgovor o tome da li je opravdana potreba za formiranjem ovih tijela,
¢ije se nadleznosti u nekim segmentima preklapaju, kao i1 potreba za
definisanjem ovakvog sistema koordinacije institucija vlasti u procesu
evropskih integracija Bosne i Hercegovine, dat ¢e se u nastavku teksta.

3. INSTITUCIONALNA BLOKADA U PROCESU
KOORDINACIJE EVROPSKIH INTEGRACIJA

Postdejtonsko uredenje Bosne i Hercegovine je specifi¢no, obzirom da
Aneks 1V Opceg okvirnog sporazuma za mir u BiH, odnosno Ustav Bosne i
Hercegovine, ne govori o tome da li je Bosna i Hercegovina slozena drzava,
da li je ona monarhija ili republika, socijalna ili liberalna drzava. Obzirom da
se radi o izuzetku od pravila, ve¢ u demokratskom i1 pravnom kontinuitetu
Bosne i Hercegovine, nailazimo na probleme definisanja oblika uredenja
drzave. Kada je ve¢ definisan ovaj problem, moze se re¢i da je logi¢no da se
na njega nizu 1 ostali problemi koji se ticu raspodjele nadleznosti izmedu

drzave i entiteta, 1 na kraju nadleznosti kantona u entitetu Federacija Bosne 1
Hercegovine. Ustav Bosne i Hercegovine je definisao isklju¢ive nadleznosti
drzave, odnosno institucija Bosne 1 Hercegovine, nadleznosti entiteta, pravni
poredak, koordinaciju i dodatne nadleznosti. Iskljucive nadleznosti drzave su
taksativno pobrojane, te je samim tim stvorena pretpostavka da sve ostale
oblasti drustvenog Zivota spadaju u nadleznosti entiteta. Medutim, na drugim
mjestima ustavnih normi gdje se izri¢ito ne navode nadleznosti Bosne i
Hercegovine, drzava ih moze crpiti iz sveukupnosti normativne formulacije.
Ova cCinjenica je bila osnov mnogih dosadasnjih osporavanja nadleznosti
Bosne i Hercegovine i tzv. prenosa nadleznosti sa entiteta na Bosnu i
Hercegovinu.

U tom smislu se govori o dijelu dodatnih nadleznosti, u kojem je
ustavotvorac definisao da ¢e Bosna i Hercegovina preuzeti nadleznost u
onim stvarima u kojima se o tome postigne saglasnost entiteta, stvarima koje
su predvidene u Aneksima 5-8 Opceg okvirnog sporazuma za mir u Bosni i
Hercegovini ili koje su potrebne za ocuvanje suvereniteta, teritorijalnog
integriteta, politicke nezavisnosti i medunarodnog subjektiviteta Bosne i
Hercegovine, u skladu s podjelom nadleznosti medu institucijama Bosne i
Hercegovine. Dodatne institucije mogu biti uspostavljene prema potrebi za
vrSenje ovih nadleznosti. (Ademovi¢ 1 Markovi¢, 2012). Institucionalna
blokada o kojoj se govori u kontekstu koordinacije evropskih integracija je
sigurno najizraZzenija u ovom domenu. Ovdje se govori o oblastima
obrazovanja, zdravstva, nauke, kulture, sporta, rada, zapo§ljavanja, socijalne
sigurnosti, energetike, rudarstva i gasa. Kako je ustavotvorac ostavio na tako
re¢i proizvoljnu ocjenu i odluku o tome da se neke od dodatnih nadleznosti
svrstaju u red nadleZznosti Bosne 1 Hercegovine, stvorile su se sve
pretpostavke da se i one voljom politickih opcija, tretiraju kao nadleznosti
entiteta obzirom da eksplicitno nisu navedene kao nadleznosti Bosne i
Hercegovine. Tako je Bosna i Hercegovina, za razliku od zemalja Evropske
unije, drzava koja nema isklju¢ivu nadleZznost u oblasti obrazovanja ili
zdravstva. Ovako uspostavljen sistem uredenja ne nudi pravnu sigurnost
svim njenim gradanima. Ne moze se sa sigurnoS¢u na ovo pitanje dati
pozitivan odgovor. Bosna i Hercegovina se jeste opredijelila za evroatlantski
put, ali se isto tako nije opredijelila da nadin svog uredenja i prirodu
funkcionisanja prilagodi zemljama Evropske unije, odnosno da u njihovim
primjerima trazi odrziva 1 koncizna rjeSenja ustavnopravnog poretka.
Vladajuce strukture se grcéevito bore i skrivaju u okovima jednog uredenja
koje je po svim parametrima neodrzivo i na taj na¢in doprinose produbljenoj
institucionalnoj blokadi kako na nivou unutra$njeg funkcionisanja, tako i na
nivou procesa koordiniranja evropskih integracija.

Bosna i Hercegovina se na evroatlanskom putu, konstantno suocava sa
problemima. U prvom redu je to ve¢ pomenuta raspodjela nadleznosti koja

dovodi do toga da se odluka o bilo kojem znacajnom pitanju koje je postavila
Evropska komisija, ne moze dati bez konsultacija svih nivoa vlasti. Jedini
izuzetak bi trebala biti ona pitanja i oblasti iz isklju¢ive nadleznosti drzave,
medutim, evidentno je i otvoreno zadiranje i mijeSanje u te nadleznosti od
strane oba bh. entiteta. Institucije Bosne 1 Hercegovine su u vecini slucajeva
nemoc¢ne da se odupru razli¢itim uticajima, prvenstvo iz razloga $to i oni koji
vode takve institucije nemaju jasnu sliku onoga Sto je Ustavom Bosne i
Hercegovine eksplicitno odredeno. Ne postoji opée priznat mehanizam
vrSenja kontrole i sankcionisanja neustavnih i1 protivzakonskih djelovanja
nizih nivoa vlasti u odnosu na institucije Bosne i Hercegovine. Nacin
donosenja odluka u odnosu na bilo koju vrstu aktivnosti u ovom procesu je
konsenzus. U ovom smislu se moze govoriti o institucionalnoj blokadi Bosne
i Hercegovine. Za jednu tako sloZeno uredenu drzavu nije realno za da ¢e se
konsenzusom do¢i do usaglaSenog stava, naroCito kada su u lancu
cjelokupnog procesa institucije koje jedne drugima osporavaju nadleznosti i
djelokrug, $to se vidi na primjeru nadleznih federalnih institucija i deset
kantonalnih institucija, koje daju odgovore na pitanja u oblasti obrazovanja
ili zdravstva, a svaka od njih je donijela propise koji na razli¢it nacin definisu
ove oblasti. Pored toga, postoji i odluka Ustavnog suda Federacije Bosne i
Hercegovine iz 2010. godine koja je ustanovila da raspodjela nadleznosti u
korist Federacije Bosne 1 Hercegovine nije usaglaSena sa Ustavom
Federacije Bosne i Hercegovine. Ova odluka se prvenstveno odnosi na
utvrdivanje obrazovne politike, ukljucujué¢i donosenje propisa o obrazovanju
I osiguranje obrazovanja, kao i utvrdivanje i provodenje kulturne politike,
kao nadleznosti kantonalnih, a ne federalnih organa uprave. Odluka Suda je i
dalje predmet brojnih opre¢nih misljenja i tumacenja, $to u konacnosti
predstavlja prepreku kako u unutrasnjem djelovanju institucija, tako i u
procesu evropskih integracija. Tesko je o¢ekivati jedinstven stav institucija u
Bosni i Hercegovini, kada one u vertikalnom odnosu imaju otvorene
probleme rada i1 funkcionisanja, a naroCito nepostivanja i neuskladivanja
propisa sa ustavima i zakonima viSeg nivoa vlasti. Pored toga, institucije
vjesto koriste mehanizam koordinacije da bi odredena pitanja iz redovnih
nadleznosti delegirali nadleZznim tijelima u ovom procesu 1 tako usporili rad
institucija. Tijela svojim djelovanjem ni na koji na¢in ne mogu nadomjestiti
nadlezne institucije svih nivoa vlasti u ispunjavanju obaveza Bosne i
Hercegovine u procesu evropskih integracija. lako su svjesni te Cinjenice,
ovaj modus koriste kao jo§ jedan vid institucionalne blokade. Primjer je
izrada strateskih dokumenata koji su osnov za koriStenje sredstava IPA
fondova. Nepostizanje kljucnih dogovora za rezultat ima to da Bosna i
Hercegovina gubi milionska sredstava pomo¢i u razliitim sferama Zivota, a
Sto govori u prilog tome da su politi¢ke opcije svoje ciljeve stavili ispred
cilja napredovanja drzave Bosne i Hercegovine. Obzirom da su institucije

90



. DRUSTVENA I TEHNICKA ISTRAZIVANJA “

mahom docekale nespremne sve ono Sto se od Bosne i Hercegovine trazi da
ispuni na svom evroatlanskom putu, one su suoCavaju sa nedostatkom
strucnog kadra koji ¢e odgovoriti zahtjevima. Povlace¢i paralelu izmedu ove
konstatacije i Cinjenice da je bh. administrativni aparat glomazan i na
dugorocnom finansijskom planu neodrziv, dolazi se do zakljucka da i to
predstavlja blokadu za koju su institucije odavno trebale traziti efikasna
rjesenja.

Bosna i Hercegovina je duzna nastojati osigurati postepeno
uskladivanje svojih postojecih zakona i buduceg zakonodavstva s pravhom
tecevinom Evropske unije. Kao odgovor na obaveze iz Sporazuma, Vijece
ministara Bosne i Hercegovine je usvojilo Program prioriteta uskladivanja u
zakonodavnim aktivnostima za provedbu evropskog partnerstva i
Privremenog sporazuma. Ispunjavanje kriterija kojima je uvjetovano
punopravno ¢lanstvo predstavlja prioritet Bosne i Hercegovine. Prvu grupu
¢ine politicki kriteriji koji se odnose na razvoj stabilnih institucija koje
garantiraju demokratiju, vladavinu prava, ljudska prava i postivanje i zastitu
manjina. U okviru ove grupe kriterija razmatra se i regionalna saradnja,
odnosi sa zemljama koje su uklju¢ene u prosirenje i drzavama clanicama, te
postivanje medunarodnih obaveza, kao $to je saradnja s Medunarodnim
krivicnim sudom za bivsu Jugoslaviju. Cijeni se i postojanje funkcionalne
trzisne privrede i sposobnost drzave da se nosi s konkurencijskim pritiskom i
trzisnim snagama unutar Unije sto ¢ini ekonomske kriterije koje drzava mora
da ispuni prije razmatranja ¢lanstva. (Bajraktarevi¢, 2011) Pored toga drzava
mora biti sposobna za preuzimanje obaveza iz ¢lanstva, ukljucujuci
pridrzavanje ciljeva politicke, ekonomske i monetarne unije, kao i da usvoji i
implementira pravno naslijede Evropske unije, a za §to je potrebno
prilagodavanje njenih institucionalnih struktura. Slozena institucionalna
struktura uspostavljena Ustavom Bosne i Hercegovine ocijenjena kao
neefiksna, neodrziva i podlozna mnogobrojnim politickim uticajima i
zloupotrebama. Nisu poduzeti neophodni koraci ka rjesavanju zakonodavnih
problema koji koce proces evropskih integracija. Zloupotreba pravila o
kvorumima komplikuje proces donosenja odluka i ima za posljedicu odgodu
reformi §to u konacnici smanjuje sposobnost drzave da ostvari napredak u
procesu pristupanja Evropskoj uniji. Ustav Bosne i Hercegovine sprijecava
gradane, koji se ne izjasnjavaju kao pripadnici jednog od tri konstitutivna
naroda da se kandiduju za Predsjednistvo Bosne i Hercegovine i Dom naroda
Parlamentarne skupstine Bosne i Hercegovine, $to je u suprotnosti s opéim
nacelima Evropske konvencije o ljudskim pravima. Ovdje se govori 0
neprovodenju presude Evropskog suda za ljudska prava u predmetu "Sejdi¢ i
Finci protiv Bosne i Hercegovine”. Jos jedan oblik blokade predstavlja
"entitetsko glasanje" koje je ko¢nica usvajanju zakona koji se ti¢u prioriteta
na evroatlanskom putu. Bosna i Hercegovina svoju buduénost trazi u

Evropskoj uniji, a istovremeno nije spremna postovati odluke najviSih
evropskih pravnih instanci. Sasvim je jasno da je sistem poput ovoga
neodrziv 1 da se mora izaci iz okova trenutne strukture.

4. ZAKLJUCAK

Ukazuje se na cCinjenicu da je Bosha i Hercegovina nespremno
docekala i otpocela s izvrSavanjem svojim obaveza u procesu evropskih
integracija. Postignut je veoma ograni¢en napredak na uspostavljanju
funkcionalnijih i djelotvornijih struktura vlasti na drzavnom nivou. Bitno je
napomenuti da nedostatak koordinacije izmedu institucija, konstantne
tenzije i politicka previranja, te nedostatak strucnih ljudskih kapaciteta i
dalje uticu na to da drzava Bosna i Hercegovina ne moze ponuditi korjenite i
dugoro¢no odrzive reforme. Neuskladeno vodenje politike izmedu drzave i
entiteta i dalje predstavlja glavnu prepreku efikasnom radu. Tome svjedoci i
tzv. mehanizam koordinacije, koji nije niSta drugo do rjeSenje koje je
motivirano politi¢kim idejama. Mehanizam koordinacije se u dugoro¢nom
smislu nece pokazati efikasnim, uzimajuci u obzir slozenost uredenja drzave
Bosne i Hercegovine i stalno potenciranje kompromisnih rjesenja i dogovora
do kojih je uvijek tesko doci. Pokazao je da je ovakvo uredenje Bosne i
Hercegovine neodrZivo i da u sebi sadrZi mnoStvo institucionalnih prepreka,
odsustvo jedinstvenih dogovora 1 svega onog §to Evropska unija zahtijeva
od Bosne i1 Hercegovine na njenom putu ka punopravnom c¢lanstvu.

Ove aktivnosti zahtijevaju korjenite ustavne reformske procese koji ¢e
podrazumijevati jacanje nadleznosti i kapaciteta institucija Bosne i
Hercegovine 1 drugaciju vrstu organizacije vlasti po uzoru na savremene
evropske zemlje poput Savezne Republike Njemacke ili zemlje okruZenja
kao Sto je to Republika Hrvatska. Bosna i Hercegovina mora imati
jedinstvenu vlast, koja ¢e biti organizovana na efikasan nacin. Drzava mora
imati uspostavljen sistem oruzanih i policijskih snaga, §to je u slu¢aju Bosne
1 Hercegovine djelimic¢no realizirano.

Organizacija teritorijalnog uredenja vlasti na kantone kao posebne
jedinice je neodrziva, uzimaju¢i u obzir da svaka od jedinica ima
neujednacenu zakonsku regulativu, stavove i1 praksu po pitanju djelovanja u
okviru istih nadleznosti. Isti problem je moZda u manjoj mjeri prisutan i na
nivou entiteta kada je rije¢ o uskladivanju zakonskog djelovanja sa drzavnim
institucijama i njihovim propisima. Organizacija vlasti je potrebna na
podru¢nom i lokalnom nivou koji ¢e direktno izvrSavati drzavne zakone.
Pravosudni sistem takoder zahtijeva temeljite promjene, osnivanje drzavnog
vrhovnog suda i jaCanje mehanizma pravne zasStite na nivou drzave Bosne i
Hercegovine, te postivanje i provodenje sudskih odluka.

Dejtonsko uredenje Bosne 1 Hercegovine je prelazno rjesenje, Sto se

vidi na konkretnom primjeru djelovanja institucija u okviru procesa
evropskih integracija. Ovaj proces je jo$ jednom stavio u fokus otvorena
pitanja uredenja Bosne i1 Hercegovine i treba biti osnov za neophodne
promjene. Evropska unija zahtijeva stabilne institucije sa jasnom
raspodjelom nadleznosti 1 ujednacenim djelovanjem koje vodi ka pravnoj
sigurnosti i povjerenju u institucije.

